ԱՄՓՈՓԱԹԵՐԹ
Հայաստանի Հանրապետության մարդու իրավունքների պաշտպանության 2020-2025թթ. ազգային ռազմավարությունից բխող 2023-2025թթ. Մարդու իրավունքների պաշտպանության գործողությունների ծրագրի նախագծի 

	1. ՀՀ վարչապետի աշխատակազմ- Պետաիրավական վարչություն
	12.06.2023թ.

	
	№ 02/08.3/19737-2023

	1. նախատեսված են համապատասխան ծառայողների բազմաթիվ վերապատրաստումներ, որոնց պարագայում անհասկանալի է աշխատանքային գործունության ընթացքում դրանց նպատակային և արդյունավետ լինելը (օրինակ՝ կյանքի իրավունքի թեմայով զինված ուժերի հրամանատարական կազմին և ռազմական ոստիկանության ծառայողներին, ՆԳՆ աշխատակիցների վերապատրաստում և այլն),
	Ընդունվել է, կատարվել են համապատասխան փոփոխություններ:

	2. նախատեսված է մի շարք իրավական ակտերի ընդունում, որոնց համար բացակայում են համապատասխան իրավական հիմքերը (լիազորող նորմերը) (օրինակ՝ անանուն հաղորդումների ներկայացման իրավական հիմքերն ու ընթացակարգերն ամրագրող ենթաօրենսդրական ակտերի ընդունում և այլն),
	Ընդունվել է, կատարվել են համապատասխան փոփոխություններ:

	3. նախատեսված են մի շարք միջոցառումներ, որոնք ներառում են ուսումնասիրություն (այդ թվում՝ միջազգային փորձի) խնդրի առկայության կամ բացակայության մասին, մինչդեռ նման ուսումնասիրություն պետք է կատարվեր միջոցառումների ծրագրում ներառելուց առաջ (օրինակ՝ իրականացնել ուսումնասիրություն և պարզել «դատավորի ընկեր» կարծիքի ներդրման նպատակահարմարության հարցը և այլն),
	Ընդունվել է, կատարվել են համապատասխան փոփոխություններ։ 

	4.  նախատեսված են մի շարք միջոցառումներ, որոնք զուտ նպատակ են և նախագծից պարզ չէ, թե ինչպես պետք է ապահովվի դրանց իրականացումը (օրինակ՝ ՀՀ ամբողջ բնակչության համար սահմանված քաղաքաշինական նորմերին համապատասխանող ապաստարաններ և այլն),


	Ընդունվել է, կատարվել են համապատասխան փոփոխություններ:

	2. ՀՀ վարչապետի աշխատակազմ- Ծրագրերի փորձաքննության վարչություն
	12.06.2023թ.

	
	№ 02/08.3/19737-2023

	
1. Նախագծի` օրենսդրական տեխնիկայի կանոններին համապատասխանության տեսանկյունից առաջարկում ենք.
1) հիմք ընդունելով «Նորմատիվ իրավական ակտերի մասին» օրենքի 33-րդ հոդվածի 3-րդ մասի պահանջը՝ Նախագիծը 2-րդ կետից հետո լրացնել հետևյալ բովանդակությամբ նոր՝ 3-րդ կետով,
«3. որոշումը լրացնել նոր՝ N 3 հավելվածով՝ համաձայն հավելվածի:»,
2) Նախագծի համարակալումը փոփոխել՝ հաշվի առնելով սույն կետի 1-ին
 ենթակետի առաջարկությունը,
3) Նոր լրացվող N 3 հավելվածի գլխագիրը վերցնել չակերտների մեջ՝ դրանում նշելով հիմնական ակտի անհրաժեշտ վավերապայմանները, իսկ դրանից վերև նշել՝ որպես գլխագիր «Հավելված» բառը և ընդունվող ՀՀ կառավարության որոշման անհրաժեշտ վավերապայմանները:  
	Ընդունվել է, կատարվել են համապատասխան փոփոխություններ:

	2. Նախագիծն անհրաժեշտ է համապատասխանեցնել ՀՀ վարչապետի 2021թ. դեկտեմբերի 30-ի «Պետական եկամուտների և ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգը հաստատելու մասին» N 1508-Լ որոշման (այսուհետ՝ Որոշում) պահանջներին: Մասնավորապես, Որոշման դրույթների համակարգային վերլուծությունը ենթադրում է, որ Նախագիծը պետք է ունենա ռազմավարական նպատակներ՝ դրանց իրագործման վերջնաժամկետներով, որոնք սահմանելիս անհրաժեշտ է համակարգային վերլուծություններով նկարագրել մարդու իրավունքների պաշտպանության բնագավառում առկա իրավիճակը և կառավարության կողմից որդեգրված քաղաքականությունը, առկա խնդիրները, դրանց առաջացման պատճառները, առաջարկվող լուծումները՝ միջազգային փորձի հաշվառմամբ, ակնկալվող
 արդյունքները և պետական ծախսերի վրա ազդեցության նախնական գնահատականները, որոնք նախապայման են հանդիսացել գործողությունների ծրագրի մշակման համար: 
	Ընդունվել է, կատարվել են համապատասխան փոփոխություններ 

	3. [bookmark: _GoBack]Նախագծի հավելվածի 1.6-րդ կետում որպես ճանապարհային երթևեկության անվտանգության մակարդակը բարձրացնելու գործողության արդյունքային քանակական և որակական ցուցանիշ նախանշված է շահագործումն արգելող տեխնիկական անսարքություններ ունեցող տրանսպորտային միջոցներ վարող, ինչպես նաև ոչ սթափ վիճակում վարող վարորդներին հայտնաբերելը և պատասխանատվության ենթարկելը:Այս առումով հատկանշական է, որ արդյունքները որոշակի խնդիրների լուծման հետևանքով ակնկալվող այնպիսի փոփոխություններ (ազդեցություններ) են, որոնց ձգտում է հասնել պետությունը հանրության համար՝ որոշակի միջոցների (օրինակ՝ կարգազանց վարորդներին հայտնաբերելը և պատասխանատվության ենթարկելը) գործադրմամբ, իսկ արդյունքային ցուցանիշները՝ առաջարկվող գործողությունների արդյունավետության ստուգման ցուցիչներ են՝ ներկայացված  թվային տեսքով և քանակապես՝ որոշակի հենանիշի կամ ժամանակահատվածի նկատմամբ, որպեսզի հնարավոր լինի մշտադիտարկման ենթարկել դրա իրագործումը: Հետևաբար, կարգազանց վարորդներին հայտնաբերելը և պատասխանատվության ենթարկելը արդյունքային ցուցանիշ չի կարող համարվել, և նշված միջոցառումը այս մասով վերանայման կարիք ունի:Նույն մոտեցումը վերաբերելի է նաև Նախագծի հավելվածի 2.7-րդ, 2.8-րդ, 4.9-րդ կետերի համար:
	Ընդունվել է, կետը հանվել

	4. Նախագծի հավելվածի մի շարք կետերում (օրինակ՝ 1.1, 1.2, 1.3, 1.4, 1.5 և այլ կետերում) ձևակերպումները բովանդակային առումով թերի են կամ կիսատ (գուցե թերությունները տեխնիկական բնույթ ունեն) և խմբագրման կարիք ունեն: Այս առումով Նախագծի վերաբերյալ վերջնական կարծիք հնարավոր կլինի հայտնել նշված թերությունները վերացնելուց հետո:
	Ընդունվել է, կատարվել են համապատասխան փոփոխություններ:

	5.Դիտարկելով Նախագծի կապը ռազմավարական փաստաթղթերի հետ՝ առաջարկում ենք քննարկել այն «Հայաստանի վերափոխման ռազմավարություն 2050» փաստաթղթի հետ իրավական թղթակցման ապահովման հարցը:



	Ընդունվել է, կատարվել են համապատասխան փոփոխություններ:



5

